
Lënda: ANTHROPOLOGJI URBANE

     Përmbajtja:  Antropologët për kohë të gjatë kanë argumentuar dhe kanë zhvilluar qasje drejt studimit të urbanizmit si pjesë fundamentale të përvojës njerëzore. Gjatë hulumtimit të konteksteve të ndryshme hapësinore të përvojës së jetës urbane, nga Babilonia e lashtë, Londra e shek 19-të deri tek Tokio e Prishtina bashkekohore, ky kurs hulumton perceptimet teorike dhe metodologjike në studimin e jetës urbane. 

Ne do të hulumtojmë pasqyrimin kulturor të vendeve dhe hapsirave, si dhe rritjen e interesimit të antropologëve në studimin e qyteteve, ndërlidhjet e hapsirave të ndryshme të banimit dhe jo vetëm fshatin si pjesë tradicionale të kërkimit antropologjik. Moduli do të fokusohet në një sërë pyetjesh tematike, përfshirë këtu origjinën e qyteteve, kuptimin e gjërave hapsinore dhe kujtesën, konceptin e hapsirës publike/private dhe qytetarinë, konfliktet dhe negociatat e jetesës në qytete përgjatë marrëdhënieve racore, klasore, kombëtare, gjinore, koloniale etj. 

     Qëllimet dhe rezultatet e pritura të mësimi:
1. Paraqitja e kuptueshmërisë  së perspektivave teorike dhe metodologjike në antropologjinë urbane. 
2. Paraqitja e fillesave dhe shkollave të ndryshme të mendimit në antropologjinë urbane dhe vlerësimi i relevancës së metodologjive dhe analizave interdiciplinare.
3. Mbledhja e evidencave etnografike dhe prodhimi i materialeve analitike (fotografitë, intervistat etj) përmes krahasimit të kornizave teorike.
4. Të mësuarit e identifikimit dhe parashtrimit të pyetjeve hulumtuese, krijimitdhe mbarëvajtjes së planit hulumtues.
5. Zhvillimi i fleksibilitetit në studimin e antropologjisë urbane
6. Të shkruarit rreth relevancës analitike dhe aplikative të studimit të antropologjisë urbane.

· Format e mësimdhënies dhe mësim nxënies: Ky kurs do të realizohet përmes ligjeratave dhe diskutimeve, punës në grupe, organizimit, aplikimit të punës në teren dhe analizimit të materialit të mbledhur. Do të shfrytëzohet një lloj-llojshmëri e gjerë e materialeve mësimdhënëse. Në veçanti studentët do të udhëzohen në atë se si të organizojnë dhe si do të realizojnë punën në teren në antropologjinë urbane.

· Mjetet e konkretizimit: Një komponentë e veçantë e këtij kursi është puna në teren që studentët pritet të kryejnë si plotësim i kërkesave të kësaj lënde. Në fillim të semestrit studentët do të zgjedhin nga një temë që ata deshirojnë të hulumtojnë rreth saj dhe mbi të cilën do të shkruajnë nga një punim. Studentëve do tu ipen instruksionet se si të mbajnë një ditar mbi shënimet e marra në terrenin etnografik, të cilin do ta freskojnë me të dhëna për çdo javë dhe i cili do të shërbej për shkrimin e analizës. Përmëtepër, vizitat grupore në teren  do të organizohen si vizitat nëpër qytete me qëllimin për të vëzhguar dhe realizuar intervista. 

· Raporti ndërmjet pjesës teorike dhe praktike te studimit:  Ky kurs do të organizohet në ndarjen e ligjeratave dhe diskutimeve në raportin 3+2 orë në javë.

· Plani i hulumtimeve: Ky kurs përmban realizimin e hulumtimeve mbi jetën urbane, një lloj arkeologjie urbane që përfshin dijen dhe praktikën, ashtu si përherë janë rinegocuar përreth nesh.  Ne do të eksplorojmë dhe do të ecim nëpër qytete  për të identifikuar përvojat tona urbane,  me qëllim të fitimit të një brendie në qasjen dhe ndalesave që po krijohen dhe dhe rinegocohen vazhdimisht. Këtë semestër do të fokusohemi në fushën e energjisë, specifikisht mënyrën se si njerëzit i shfrytëzojnë burimet e energjisë dhe si ato i formësojnë relacionet shoqërore/kulturore.

